
PAMAMAGITAN 
ANO ANG PAMAMAGITAN? 

Ang pamamagitan ay isang maayos na kontroladong pamaraan kung saan pinag-
uusapan ng mga panig ang kanilang pinagtatalunan upang subukang makamit ang 
kasiyasiyang kapasyahan.  Ang tawag sa namamahala sa pamamaraang ito ay ang 
“tagapagpamagitan”.  Ang tagapagpamagitan ay kalahok na walang kinikilingan, 
dalubhasa sa pamamaraan ng mabisang pag-uusap sa pagitan ng mga panig sa 
isang pagtatalo.  Sa paraang pamamagitan, ang mga panig mismo ang nagpapasya 
kung ang isang kasunduan ay nakamit, at kung sakasakali, kung ano ang mga 
tadhana ng kasunduang ito. 

PAANO GINAGAWA ANG PAMAMAGITAN? 

Ang paraan ng pagsasagawa ng pamamagitan ay paiba-iba sang-ayon sa 
nakasanayan o napasyahang matagumpay na pamaraan ng partikular na 
tagapagpamagitan.  Kadalasan, ang tagapagpamagitan ay nagsisimula sa 
pamamagitan ng pagsasalaysay ng kanyang pambungad na pahayag tungkol sa 
kanyang ginagampanang bahagi, ang ginagampanan ng bawat kalahok, at ang 
mga hakbang na susundin sa kinauukulang pamamagitan.  Kabilang sa pambungad 
na pahayag ang usapan tungkol sa minumungkahing “ground rules” o mga alituntunin 
na pagpapasyahan ng mga panig bago ganapin ang pamamagitan.  Madalas 
kabilang dito ang kasunduang hindi gagambalain ang isang panig habang ito’y 
nagsasalita, ang pagpangakong pag-iwas sa personal na pag-abuso sa ibang panig, 
at mga pangako sa pag-iiwas sa parunggit o iba pang di-kanaisnais na asal. 

Matapos ang maigsing pambungad na pahayag ng tagapagpamagitan, ang mga 
panig ay kadalasang hinihingan ng pambungad na salita na nakatuon sa ibang mga 
panig.  Kung sino ang mauuna ay pinapasyahan ng tagapagpamagitan kapag ang 
magkabilang panig ay hindi makapagpasya rito.  Ang pambungad na salita ay ang 
pagkakataon para ipahayag ng bawat panig sa maigsing salita ang pinagmulan ng 
pagtatalo at ang mga kabilang na usapin sa hinihiling na pagdinig.  Madalas na 
sinasaysay ng tagapagpamagitan ang mga paninindigan ng mga panig kabilang ang 
mga bagay na di-pinagtatalunan at iyong mga bagay na pinagtatalunan. 

Matapos na isaysay ang mga paninindigan ng mga panig, iniimbitahan ng 
tagapagpamagitan ang mga panig na umpisahan ang pinakamahalagang bahagi 
ng pamamagitan, ang pakikipag-ayos na yugto.  Sa pamamagitan mahabang 
panahon ang binubuhos sa pakikipag-ayos kung saan ang mga panig ay nagsisikap 
na tuklasin ang lahat ng makatuwirang alternatiba tungo sa kapasyahan ng 
pagtatalo.  Sa yugtong ito, alin man sa mga kalahok ay maaaring humiling na 



makipag-usap sa sino mang ibang kalahok, kabilang ang tagapagpamagitan, nang 
palihim.  Ito ay madalas na tinutukoy na “caucus.” 

SINO ANG MAMAMAGITAN? 

Ang mga tagapagpamagitan ay pawang mga Administrative Law Judges (ALJ) ng 
Special Education Division ng Office of Administrative Hearings, isang pangkat ng 
estadong pamahalaan.  Habang ang mga ALJ ay may hawak na titulo na “husgado,” 
ang kanilang ginagampanan sa pamamagitan ay pawang naiiba sa tungkuling 
kanilang ginagampanan sa pagdinig sa isang “due process” na pagdinig.  Bilang 
tagapagpamagitan, ang kanilang tungkulin ay hindi pagtutuklas kung sino ang may 
katuwiran at magpasya.  Sa pamamagitan, sila ay namamahala sa pag-uusap ng 
mga panig.  Lahat ng mga ALJ ay sinanay sa pamamagitan at sa batas ukol sa special 
education.  Ang isang ALJ na nagsisilbing tagapagpamagitan ay tahasang 
pinagbabawalang mamuno sa isang due process na pagdinig sa anumang pagtatalo 
na kung saan siya ay namagitan.  Siya ay pinagbabawalan din ng batas at 
obligasyong etikal sa pagtatalakay kanino man na walang kinalaman sa 
pamamagitan, kabilang ang ALJ na siyang mamumuno sa due process na pagdinig, 
kung ito ay kinakailangan. 

PAGLILIHIM 

Sa batas pederal at estado, lahat ng pag-uusap sa loob ng pamamagitan ay lihim at 
pinagbabawal na gamitin ng sino mang kalahok bilang ebidensiya sa mga darating 
na due process na pagdinig o prosesong sibil.  Anumang sinabi, alin mang pag-aamin, 
at alin mang kasulatang ginawa sa loob ng pamamagitan ay isang lihim na 
komunikasyon. 

ANO ANG MANGYAYARI KAPAG MAPAGPASYAHAN NG MGA PANIG ANG 
PINAGTATALUNAN SA ISANG PAMAMAGITAN? 

Sa ilalim ng batas, kapag nilagdaan ng mga panig, ang kasulatan ay magiging 
kasunduang alinsunod sa batas.  Ang kasunduan ay dapat umayon sa batas pederal 
at estado na ukol sa special education.  Bawat panig ay kailangang lumagda sa 
kasunduan at bawa’t isa ay tatanggap ng kopya.  Ang mga tadhana ng kasunduan 
ay maaaring ipatupad sa pamamagitan ng hukuman o, kung ang magulang ay 
naniniwala na ang isang school district o anumang tanggapan ay di-sumusunod sa 
kasunduan, sa pamamagitan ng isang reklamo ukol sa pagpapatupad na maaaring 
isampa sa pang-estadong Kagawaran ng Eduskasyon. 



PAANO KUNG KAILANGAN NG KARAGDAGANG IMPORMASYON UPANG 
MAPAGPASYAHAN ANG PAGTATALO? 

Kadalasan, ang maraming kapulungang pampamamagitan ay hindi mabuting gawi.  
Subalit, kapag ang mga kalahok ay sumasang-ayon na may impormasyong kritikal na 
hindi pa nakakamit, maari nilang pagkasunduan na ipagpatuloy ang pamamagitan sa 
loob ng maikling panahon upang makamit ang impormasyong ito.  Maaaring kabilang 
dito ang karagdagang pagsusuri, pagkakataon upang mapagmasdan ng mga panig 
ang isang minungkahing paglagay, o paglahok ng isa o ilan mang dalubhasa sa 
pamamagitan. 

PAANO KUNG HINDI MATAGUMPAY ANG PAMAMAGITAN? 

Kapag ang pamamagitan ay hindi matagumpay, ang tagapagpamagitan ay 
makikipag-usap sa mga panig tungkol sa pagtatakda ng mga darating na petsa para 
sa due process na pagdinig.  Maaring pagkasunduan ng mga panig ang pagsulong sa 
pagdinig sa mga petsang itinakda o, matapos maipakita ang mabuting dahilan ng 
pagpapaliban, maaaring sumang-ayon sa Tagapagpamagitan upang maitakda ang 
panibagong mga petsa ng pagdinig. 

